Հ Ի Մ Ն Ա Վ Ո Ր ՈՒ Մ
««Հայաստանի Հանրապետության 2023 թվականի պետական բյուջեի մասին»  օրենքում վերաբաշխում, փոփոխություն և  լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և  լրացումներ կատարելու մասին»
ՀՀ կառավարության որոշման նախագծի ընդունման

1. Նախագծի ընդունման անհրաժեշտությունը
Սույն որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է ՀՀ Վիճակագրական կոմիտեին (այսուհետ՝ Կոմիտե) հատկացված քաղաք Երևան, Արաբկիր, Զարյան փողոց 22 հասցեում գտնվող շենքի 4-րդ հարկի 142.9 քառ.մետր ընդահանուր մակերեսով չջեռուցվող գրասենյակային տարածքի համար ինքնաշխատ գործարկումով օդորակիչների ձեռքբերմամբ, ինչը հրատապ է և անհրաժեշտ Մարդահամարի գործառնական վարչութան (այսուհետ՝ Վարչություն) գործունեության բնականոն և առավել արդյունավետ աշխատանքներ իրականացնելու, ինչպես նաև աշխատասենյակներում  անհրաժեշտ ջերմաստիճան ապահովելու նպատակով: 
 2. Ընթացիկ իրավիճակը և խնդիրները
Պետական հիմնարկների կողմից զբաղեցվող տարածքների վարձակալության համար ՀՀ պետական բյուջեից հատկացվող գումարների տնտեսման նկատառումով ՀՀ կառավարության 2023 թվականի հունվարի 12-ի N 33-Ա որոշմամբ քաղաք Երևան, Արաբկիր, Զարյան փողոց 22 հասցեում գտնվող շենքի 4-րդ հարկի 142.9 քառ.մետր  մակերեսով տարածքը հետ է վերցվել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացվել է Վիճակագրական կոմիտեին՝ համատարած հաշվառումների գործառնական ստորաբաժանումների (մարդահամարի, գյուղատնտեսական համատարած հաշվառման) աշխատանքային գործունեություն իրականացնելու նպատակով: Նշյալ տարածքում բացակայում են ջեռուցման համակարգը, ինչպես նաև օդի լավորակման սարքավորումները:  
Ելնելով վերոգրյալից, Վարչության աշխատանքային պայմանների բարելավման հնարավորինս ապահովման համար Կոմիտեին անհրաժեշտ է «Վարչական սարքավորումներ» /5122/ հոդվածով նախատեսել 1350.0 հազար դրամի հատկացում` Վարչության հինգ աշխատասենյակի համար օդորակիչներ (յուրաքանչյուրը 270.0 հազար դրամ միավոր արժեքով) ձեռք բերելու համար: Քանի որ նոր տարածքի շահագործման հետ կապված առկա խնդրահարույց հարցերի լուծման նպատակով ՀՀ 2023 թվականի պետական բյուջեով նման ծախսեր կատարելու համար ֆինանսական միջոցներ նախատեսված չեն, Կոմիտեն Նախագծով  առաջարկում է տնտեսված վարձավճարի հաշվին տեղադրել օդափոխության սարքավորումներ (օդորակիչներ):
3. Կարգավորման նպատակը և բնույթը 
Հաշվի առնելով այն հանգամանքը, որ Վարչությունը մինչ 01.01.2023 թվականը աշխատանքային գործունեությունն իրականացրել է վարձակալությամբ զբաղեցրած տարածքում, իսկ պետական կարիքների համար վարձակալած ոչ պետական տարածքները պետական տարածքներով փոխարինելու նպատակով «Տարածք հետ վերցնելու և ամրացնելու մասին» ՀՀ կառավարության N 33-Ա որոշումն ընդունվել է 12.01.2023թ., բնականաբար, վարձավճարի գումարը 2023թ. Կոմիտեի բյուջեով արդեն իսկ սահմանված էր:
Հիշյալ խնդրի կարգավորման նպատակով առաջարկվում է Կոմիտեի ՀՀ 2023 թվականի պետական բյուջեով նախատեսված «1143. Ազգային պաշտոնական վիճակագրության արտադրություն և տարածում» ծրագրի շրջանակում կատարել վերաբաշխում, համաձայն որի՝ «11003. Հերթական մարդահամարի նախապատրաստման և անցկացման միջոցառումների իրականացում» միջոցառման «Գույքի և սարքավորումների վարձակալություն» հոդվածի գծով սահմանված և փաստացի չֆինանսավորված 10564.0 հազար դրամ ֆինանսական միջոցներից  1350.0 հազար դրամն ուղղել «31003. ՀՀ վիճակագրական կոմիտեի  տեխնիկական կարողությունների զարգացում» միջոցառմանը, իսկ 8814.0 հազար դրամի խնայված միջոցները՝  ՀՀ պետական բյուջեի 1139 ծրագրի 11001  «ՀՀ  կառավարության պահուստային  ֆոնդ» միջոցառմանը :
Միաժամանակ, սույն հոդվածի մնացած 400.0 հազար դրամը նախատեսվում է օգտագործել Վարչության գույքի որոշ մասի Կոմիտեի կենտրոնական գրասենյակ և մարզային վարչություններ տեղափոխման համար:   

4. Ակնկալվող արդյունքը
Նախագծի ընդունման արդյունքում կապահովվի Մարդահամար վարչության բնականոն աշխատանքը:
5. Նախագծի ընդունման կապակցությամբ  ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ ՀՀ պետական բյուջեի եկամուտներում և ծախսերում ավելացում կամ նվազեցում չի նախատեսվում:

6. Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը

Նախագծի ընդունումն այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:

7.
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագծի ընդունումը ռազմավարական փաստաթղթերի հետ առնչություն չունի:
 
8. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Կոմիտեի համապատասխան մասնագետների կողմից, Նախագծի մշակման գործընթացում այլ ինստիտուտներ և անձինք չեն ներգրավվել:
